
LAWRKHAWM
 Ni 9.6.2026-a Secre-
tary, Department of RD,
MoRD, GoI Chamber,
New Delhi-a neih “De-
partmental Screening
Committee (DSC)” for
considering the propos-
als for release of non-re-
curring grant to SIRD/
ETCs, Meeting-ah Pu R.
Lalremsanga, Director,
leh Dr. C. Lalthlansanga,
Sr. Core Faculty, SIRD&
PR, Mizoram te chu he
Meeting-ah hian Special
Invitee an nih angin an kal.
 Ni 8.6.2026 khan
Aizawl Press Club-ah
Mizoram Chief Electoral
Officer (CEO) Pi Garima
Gupta, IAS chuan Mizo-
rama Special Intensive
Revision (SIR) 2026
kalpui dan chungchangah
Press mite a kawm.
 Ni 8.6.2026 khan
Mizoram Secretariat,
MINECO-ah “PALNA
A n g a n w a d i - c u m -
Crèche” chu Social Wel-
fare & Women and Child
Development Minister Pi
Lalrinpuii chuan khual-
lianniin a hawng.

(Phek 2-na-ah zawmna)

RD&AD Minister hovin State Level
Orientation on VB - G RAM G neih a ni

State Level Orientation on Viksit Bharat - Guarantee for Rozgar and
Ajeevika Mission (Gramin) [VB-G RAM G] chu Conference Hall,
Lianchhiari Runah ni 8.6.2026 neih a ni a. He hunah hian Prof Lalnilawma,
Minister of State for Rural Development and Administration Department
chu khuallian a ni.

SIRDPR Mizoram
sirdpr_mizoram
SIRD&PR Mizoram

RD Minister Pu Lalnilawma
chuan VB-G RAM G chu mipuiten
hlawk taka an chhawr ngei a duh tih a
sawi a. He huna tel Official-te leh
kalkhawmte chu an hna \ha tak leh
fel fai taka thawk zel turin a chah a
ni. Inrelbawlna langtlang leh hma-
sawnna hi sawrkarin a ngai pawimawh
tih sawiin, chanchinbumi lo tel te chu
RD&A Department hmalakna hrang
hrangte a hmuna enpui turin a sawm
nghal bawk a ni.

Kum 2 chhungin Ministry of
Rural Development-in ni-100 daih
inhlawhna ‘Labour Budget’ chu an
pawm tawh thusawiin, kuminah
chuan ‘Normative Allocation’
hmanga pawisa hi pek tur a nih
avangin Labour Budget approach-in
a kal lo thung tih a sawi bawk.

VB-G RAM G thiltum
pawimawh tak chu India ram pum
huapa hmasawnna ngelnghet neih a
ni, a ti a. Viksit Bharat@2047 atana
mitinte leh Department hrang hrangte
inpuahchah nasat a ngaih thu a sawi
a ni. Thingtlang khawtinte pawh mah-
nia intodelh tura theihtawp chhuahin
ke pen zel a pawimawh tak zet a. He
hmalakna kawng atana pawimawh
tak chu hnathawh inthlunzawmna
(convergence) niin, department hrang
hrang a\anga hnathawhte chu conver-
gence-nen \ha taka kalpui a nih theih
ngei a beisei thu a sawi a ni. VB-G
RAM G atana State Matching Share
pawh Finance Department-ah dil
mek a nih thu a sawi bawk.

Minister chuan MGNREGA
an lo kalpui

  Editorial :

Mamawh Hriatchian
Kan ram leh kan khawtlang

hmasawnna tur atan hian kan Ram, kan
khawtlang/Veng hian engnge kan
mamawh tih hi Ram/Khawtlang hruaitute
leh Sawrkar hnathawkte hian kan
hriatchian a \ul hle a ni.

Abik takin Khawtlang hruaitu (Vil-
lage Council) te hi kan khua/vengin a
mamawh hrechiang ber turte kan ni a,
chuvangin, kan kutah kan khua/veng
hmasawnna hi thui tak a innghat a ni tih
kan hriat nawn fo a ngai a ni.

Kan khua/veng leh mipuite hian
engnge an mamawh a, hmasawnna kawng
kan zawhna atan hian eng thil nge kan
mamawh tih hi kan ngaihtuah a,
hmalakna hmasa tur engnge ni ang, tih
hi kan rilru ah a riah fo a pawimawh a.
Chutiang nilova kan veng/khua in kan
mamawh lem loh, nakinah kan la mamawh
mai ang a, tih ai chuan tuna kan mamawh
kan hriatchian a, chumi tihlawhtling tura
hma kan lak a ngai a ni.

Kan khua/veng hmasawnna tur
atan hian Sawrkar Scheme/Programme
hrang hrang te hi thiam taka kan hman a
ngai a, Inkaihhruaina Dan ngai pawi-
mawh chunga kan mamawh tak, kan veng/
khua leh mipuite tana \angkai tur hna
kan thlan thiam a ngai a. Mi tlemte
ham\hatna tur nilovin, khawtlang leh mi
tam zawkin an chhawr theih tur kan thawh
fo a ngai a ni. Heng hmasawnna hna
thawhna tura ruahmanna ah hian mipui-
ten neitu rilru an put theih nan mipuite a
tam thei ang ber teltir hi a pawimawh hle
a ni. Kan khua/veng mamawh hrechiang-
tu nih i tum \heuh ang u.

(phek 1-na ami chhunzawmna)
RD&AD Minister hovin State Level

Orientation on VB - G RAM G neih a ni

........
\hin danah duhthusam a ni em tih te, thingtlang mite
MGNREGA Scheme kaltlang hian chhawmdawl tha tawk
an ni em tih te ngaihtuah let a ngaih thu a sawi a. Thlenchin
atanga hmasawn zel a tul tih a sawi bawk. VB-G RAM G-
in a ngaih pawimawh Water Security chungchangah pawh
Department hrang hrangten nasa zawka an thawhho a
pawimawh thu a sawi a ni.

VB-G RAM G hi July ni-1, 2026 a\angin India ram
pumah hman \an tur niin, chumi atana inbuatsaihna kal zelah
State Level atanga Village Level thleng Orientation leh
Public Outreach (Jan Samvaad) neih mek zel a ni. Mizoram-
ah pawh inbuatsaihna nasa taka kalpui niin, The Mizoram
VB-G RAM G Scheme, 2026 chu Council of Ministers-in
a pawm hnuah, chhuah a ni a. India rama VB-G RAM G
Scheme kalpui dan tur chhuah hmasaber State a ni. VB-G
RAM G hnuaia ni 60 chhung chawlhna (seasonal pause)
chungchang pawh Mizoram chuan ruahmanna leh hmalak
dan tur a lo duang tawh bawk. Seasonal Pause chhung hian
VB-G RAM G-a hna reng reng thawh phal a ni lo a, thingtlang
miten buhtuh leh buhseng laia anmahni leh midang hnena
an inhlawh theihna tura seasonal pause hi duan a ni.

State Orientation hi Pu V.Lalengmawia, Additional
Secretary, Rural Development and Administration Depart-
ment-in a kaihruai a. MGNREGA leh VB-G RAM G
chungchang PowerPoint presentation hmanga zirhona leh
sawihona neih a ni bawk.

VB-G RAM G hnuaiah hian hnathawh phal (Per-
missible Works) chi hrang hrang 318 zet a awm dawn a,
MGNREGS hnuaia hnathawh theihloh \henkhat Cement leh
Bitumen hmanga kawng siam te, thlanmual siamna leh
enkawlna te leh JJM hnuaia hnathawh enkawlzuite pawh
he Scheme thar hnuaiah hian a thawh theih dawn bawk a ni.

He hunah hian Sawrkar Department aiawhte bakah
All Mizoram VC Association hruaitute leh Mizoram Jour-
nalists Association-te an tel a ni.

Ni 4.6.2026 khan Phullen RD Block huam
chhunga khaw 12 a VEC leh MATE te tan VB-G-
RAM-G Act, 2025 chungchangah Orientation
Training buatsaih a ni a, Phullen BDO Pu J.
Lalhmahruaia chuan kalkhawmte zirtirna pein, VB-
G-RAM-G dan thar hman tur chungchangah uluk
taka zirna hun hman a ni.

BDO chuan he danin a tum ber chu 'A vi-
sion of Viksit Bharat 2047' tih a ni, a ti a, kum
2047-a India Zalenna champha vawi 100-na a lo
thlen hun atana thingtlang mite hmasawnna leh
intodelh, ram changkang nih tumna nen thlunzawm
a, kum khatah ni 125 inhlawhna thingtlanga chengte
tan siam leh hmasawnna ruhrel \ha leh tlo din a ni,
tih a sawi.  He dan thar hi July ni 1, 2026 a\anga
India ram pumpui a hman \an tur anih avangin Block
huamchhunga VEC-te pawh a scheme-in a ken tel
uluk taka work category leh thematic focus hrang
hrang tuia intodelh, thingtlang hmasawnna ruhrel
din, eizawnna ngelnghet siam leh khuarel chhiatna
laka inven dan leh hmalakna te zir chiang a, inbuat-
saih turin BDO chuan a chah a ni.

Orientation training nei
Sawrkar laipui Ministry of Rural Develop-

ment Joint  Secretary Pi Tanuja Thakur Khalkho-
chuan ni 29-30.5.2026 khan, Serchhip District-a
RD Department hnuaia, Mizoram State Rural Live-
lihood Mission (MzSRLM) hmalakna hrang hrangte
a tlawh.

Pi Khalkho-i hian Baktawng Tlangnuam-a
MzSRLM hmalaknaa Furniture siamna leh Alu-
minium hmanga bungbêl siamna hmun te,
Chhingchhip-a Ropuiliani Women Farmer Producer
Company Limited te enkawl Aieng, Sawhthing leh
hmarcha sawngbawlna hmun te, Thenzawl-a
Vantawng Cluster Level Federation pisa-te tlawhin,
Self Help Group memberte hmalakna hrang hrangte
a tlawh kual bawk.

Heng hmun hrang hrangte a tlawhkualnaah
hian Pi Khalkho-i chuan hna thawktute kawmin, an
mamawh leh harsatnate a ngaihthlak sak a;
MzSRLM hnuaia self help group member-te
hmalaknate chu chhuanawm a tih thu sawiin,
harsatna an neihte pawh theih ang anga chinfel dan
zawnpui a tum thu a hrilh bawk a ni.

MoRD Jt. Secretary-in tlawh

Ni 5.6.2026 khan ETC, Kolasib-ah BDO,
Bilkhawthlir leh ETC, Kolasib \angkawp buatsaihin
‘Orientation Programme for VB-G RAM G’ neih
a ni.

Pu Samuel Lalmalsawma Sailo, BDO/PO,
Bilkhawthlir RD Block; Pi T. Lalchhanhimi, Fac-
ulty, ETC, Kolasib leh Pu Vanlalpeka Renthlei,
APO, MGNREGS, Bilkhawthlir RD Block ten he
huna kalkhawmte hi zirtirna an pe a ni.

He hunah hian Bilkhawthlir RD Block
huamchhunga VEC zawng zawng a\angin VEC
Chairman leh Secretary-te bakah MGNREGS
hnuaia VLAA te an tel a ni.

Orientation Training nei

Election Commission of India (ECI) bul
tuma 20.5.2026 a\anga 6.9.2026 inkar chhunga
uluk zawka electoral roll siam \hat runpui, Special
Intensive Revision (SIR) of Electoral Rolls kalpui
mek chungchangah Pu Apurva Kumar Singh, IIS,
Deputy Director, ECI chuan Mizoram rawn tlawhin,
Mizoram CEO Pi Garima Gupta, IAS, nen a pisaah
an inkawm a. Hemi hnu hian MINECO Aizawla
Secretariat Conference Hall-ah Mizoram District
hrang hranga media lama mawhphurtu, DMNO-te
nen Media & Communication chungchanga
hmalakna kalmek thlir hovin, hmalak zel dan tur
an sawiho.

ECI Dy. Director-in Mizoram tlawh

Village Council (VC)-te leh Self Help Group (SHG)-te hi Khawtlang hmasawnna tur atana
Institution pawimawh tak ve ve an ni a. An pianchhuah dante chu inpersan mahse, thiltum thuhmun an
nei ve ve a, chu chu khawtlang leh ram tana pawimawh an ni. Mizoramah Lal ban a lo nih khan VC-ten
khawtlang inrelbawlna (Village Administration) chu an kengkawh a, development hnathawh lam ai
mahin tualchhung inrelbawlna hi an enkawl zawk mah mah a ni a. Chutihrual chuan SHG-te chu hmasawnna
lam kawngah pawl pawimawh tak, ram hmasawnna atan pawha nghawng/thawm nei phak khawpa mi
pawimawh leh \angkai an ni.

PRI-SHG inzawmna leh thawhho a \ulnate

VILLAGE COUNCIL LEH SELF HELP
GROUP INKUNGKAIH A |ULNA

VC leh SHG te hi thingtlang hmasawnna
thlen tum ve ve pawl pahnihte chuan thawhhona
leh inlaichinna \ha tak an neih ngei chu thil
pawimawh tak a lo ni a. Thingtlang hmasawnna
atan hian retheihna umbo a, mihring hmantlaka siam
te, eizawnna kawng \ha zawk dapchhuah te, ram
leilung humhalh te, khawtlang mipui inlungrualna
siam leh thil tam tak a huam a ni. Village Council
leh SHG te inlaichinna \ha an neih pawimawhna
chhan 5 han tarlang i la.

1. VC-ten SHG-te an ngaihsak hi a ni:
VC-te chu Khaw Lal, tualchhung roreltu an ni a,
SHG-te chu chhungkaw khawsak harsa te te
intelkhawm an ni a. An hmalaknate a chak theih
nan Khawtlang roreltute puih an mamawh \hin a ni.

2. VC leh SHG te hian a hran ve ve in
thingtlang hmasawnna an kalpui fo \hin a. Rural
Development scheme pawimawh tak, PMKSY
(WD) ah hian SHG din \hin a ni a. Tin, NRLM
hnuaiah MzSRLM chuan SHG engemawzat a din
bawk a. Heng scheme-te a hlawhtlin hian thingtlang
hmasawnna pawh a hlawhtling chho zel dawn
avangin SHG-te hmalakna hi Village Council (VC)
thiltum a nih avangin thawhhona \ha tak neih kha a
pawimawh takzet a ni.

3. Village Council (VC) tih tur pawimawh
tak pakhat chu Gram Sabha huaihawt a ni a. Kum
khat chhungin vawi engemawzat Gram Sabha hi
kalpui \hin a ni. Amaherawhchu, Gram Sabha-ah
hian mi an kal tam lo \hin hle a, Gram Sabha nih
dan tur a phawkchhuak zo lo fo \hin. Chuvangin,
Mipui an kal tam zawk nan te, thurel-te a lo hlawh-

tlin zawk theih nan leh a taka hmalak hunah awmzia
a neih zawk nan SHG-te hman \angkai a, thawhho-
pui thiam a pawimawh hle.

4. Mipui awareness neih hi kawng hrang
hrangin Village Council (VC) tan thil pawimawh
tak a ni. Tlangau puan hi thil \ul bika tih a ni \hin
a, awareness a tling pha lo \hin. VC hmalakna leh
thil tumte a hlawhtlin zawkna turin mipuite nena
thawhho leh thil chinchang dik tak mipui hrilhhriat
a ni \hin. Heng atan hian SHG hi \angkai taka hman
thiam a pawimawh hle a ni.

5. Village Council leh SHG thawhhona
(Covergence) hlawhtling taka kalpui nan inlaichinna
\ha an neih a \ul hle a. Heng SHG-te hi NRLM
kutke pawimawh ber an ni a, tin, GPDP-a telh tur
Village Poverty Reduction Plan (VPRP) an siam
bawk a. GPDP hi Village Council (VC) kaihhruaina
hnuaiah GPPFT-ten an siam thung a. GPDP \ha tak
nei tur chuan VPRP \ha tak a awm a ngai a.
MGNREGS leh DAY-NRLM te convergenvce \ha
taka kalpui turin thawhhona \ha a ngai bawk a ni.

VC leh SHG ten hmasawnna hnathawhna
kawnga an thawhho theihnate:

1. Convergence - Gram Panchayat
Development Plan siamna-ah: Article 243G-in
PRI-te chu thuneihna sang zawk a pek angin, VC-
te chu an khawtlang mamawh ang zelin ruahmanna
siam leh hnathawh kha an mawhphurhna a ni ang a;
chu chuan sumpai lam leh khawtlang nunphungah
hmasawnna a thlen thei dawn a. VC-te chu an khua
\heuh ten hmasawnna lamtluang an zawh theihna
turin mawhphurhna sang tak an ko ah a innghat a
ni. Kum 2015-a 14th Finance Commission Grant a
lo chhuah khan

- Dr. Margaret Lalbiakthangi,
Associate Professor,
SIRD&PR, Mizoram.

(phek lehlam ami chhunzawmna)

PRI-SHG inzawmna leh thawhho a \ulnate
VC-te tan zau zawka hman theih turin sum a rawn
ruahman ta a, VC tin ten an khaw mamawh ang
zelin ruahmanna an siam tur a ni a. An khaw
mamawh dik tak leh huapzau takin Gram Panchayat
Development Plan (GPDP) chu kum 2019 a\ang
khan Village Council (VC)-ten an lo siam ta a ni.

Kum 2018, September ni 7 khan MoPR leh
MoRD chuan thuchhuah in\awm siamin (DAY-
NRLM) Federation & SHG-te chu GPDP siamna-
ah hian tel ngei turin an ti a ni.

SHG leh Federation ten Village Poverty
Reduction Plan (VPRP) an buatsaih chu GPDP-ah
an khung thlap bawk tur a ni. Village Poverty
Reduction Plan (VPRP) hi thil chipchiar tak mai a
ni a, siam hi hun a duh rei hle mai a. Village Poverty
Reduction Plan (VPRP) an siamfel tawh chu VC-
ten an ennawn sak leh vek anga, \ha tawk ni a an
hriat chuan Gram Sabha pawmpuina an la anga,
chumi hnuah GPDP-ah an khung tur a ni. SHG
awmna khua tawh phawtah chuan VPRP hi an
kalpui zel bawk a ni.

2. Convergence – DAY-MRLM leh
MGNREGA: SHG leh VC ten convergence an kal-
pui theihna pawimawh tak pakhat chu MGNREGS
leh DAY-NRLM te hi a ni a. MGNREGS hi village
levelah VEC-ten VC-te kaltlangin an kalpui a, VEC
khaikhawmtu ber chu Village Council a ni.

Hetih rualin NRLM ataka hlenchhuaktu chu
SHG te an ni ve thung a, MGNREGA Annual
Master Circular 2021-2022 in a sawi angin
MGNREGA leh NRLM chu heng a hnuaia mi ang
hian convergence kalpui theih a ni.

1. Mahila Kisan Sashaktikaran Pariyojna
(MKSP) hnuaia loneitu thlanchhuahte leh DAY-
NRLM hnuaia lo neih lama hmalakna kalpui chu
MGNREGA hmanga tihchak tur a ni:

a) Thlai chawm nana thuikhuah/tuikhur siam
kan tih (Farm Ponds, dug wells and other water
harvesting structures)

b) Lei\ha siam chhuah (Vermi/ NADEP
compost pits)

c) Ran In sak (Cattle sheds, Goat sheds,
Poultry sheds, Pig-sty etc).

2. Nutri Garden siam nan - lei laih zawl,
tuichhunchhuah siam, thlai phun lam, soak pit siam,
recharge pit siam, bawng in sak, kel in sak, vawk
in sak, ar in sak, Azolla chinna tur ruahman, lei\ha
siamna lam ngaihtuah, thei kung phun, sangha dil
siam te.

3. MGNREGA hnuaia permissible works
list-a tarlan angin (SHG) building sak, repair leh
enkawlzui hna thawh phal a ni. DAY-NRLM (SHG)/
producer groups tan MGNREGS - Work Shed siam
phal a ni bawk– thil tharchhuah sawngbawlna tur,
dah\hatna tur (storage), zawrhchuahna (market) tur,
custom hiring centre, bawnghnute dahkhawm
lailawkna turte an ni.

4. MGNREGA hnuaia permissible works
list-a tarlan angin DAY-NRLM (SHG/producer
groups/producer enterprises) ten an bungrua dah-
\hatna lama harsatna tawk loh nana an kalpui Storage
Godown MGNREGS a\anga sak phal a ni.

TLANGKAWMNA : Kan sawilan tawh
angin Village Council leh Self Help Group te hi an
nihphung inang lo mahse development kalpuitu
pawimawh tak an ni ve ve a, anmahni tih tur ve ve
a hrana kalpui mai lo a, thawhhona leh inlaichinna
\ha tak an neih a pawimawh a, Village Council lam
pawhin SHG hi hmu hniam mai loin tun aia an
ngaihsak zawk a \ul awm e. SHG-te \angkaina leh
pawimawhna VC ten an hriatthiam tak tak chuan
khawtlang hmasawnna hi tun aia chak zawk leh
awmze nei zawka kalpui theih a nih ngei a rinawm.
Tin, hmasawnna hi infrastructure lian pui pui sak
ringawt hi a ni lo tih hriat a \ul tak zet a, sorkar
hmasawnna hna kan thawh \hin hian sorkar leh
mipui tan investment pawimawh tak kan kalpui tih
hriatreng tur a ni a, kan ngaih pawimawh loh leh
kan dahhniam \hinte hi hmanraw pawimawh tak an
ni fo \hin tih hriat pawh thil \ul tak a ni awm e.

(phek lehlam ami chhunzawmna)

Leimin/Leitawlh laka kan him
theih nan kan in leh a vela tui

luankawrte tifai \hin i la,
tuichhia/ruahtui paihna \ha

takin i siam \hin ang u.

Ni 1.6.2026 khan DC Conference Hall,
Mamit-ah Pu Richard Vanlalhmangaiha, MP(LS)
hoin Mamit District Development Co-ordination
& Monitoring Committee (DISHA) an \hukhawm.

Ni 2.6.2026 khan Pu Richard Vanlalhma-
ngaiha MP (LS) hovin DC Conference Hall, Kolasib-
ah District Development Coordination and Moni-
toring Committee (DISHA) \hutkhawm neih a ni.

Ni 3.6.2026 khan District Development
Coordination Monitoring Committee (DISHA),
Serchhip District chu Pu Richard Vanlalhmangaiha,
MP, Lok Sabha hovin an \hukhawm bawk.

Ni 4.6.2026 khan Aizawl District Devel-
opment Coordination & Monitoring Committee
(DISHA) meeting chu Pu Richard Vanlalhmangaiha
MP (LS)  hovin Planning & Programme Implemen-
tation Department Conference Hall-ah neih a ni.

DISHA Meeting nei
Ni 8.6.2026 khan All India Radio Aizawl

Station chuan All India Radio-in kum 90 a tlinna
leh All India Radio Aizawl Station-in kum 60 a
tlin lawmna an buatsaih chu Chief Minister Pu
Lalduhoma chuan a telpui. All India Radio Aizawl
Station-ah Jubilee lungphun a hawng a, Drama
Studio-ah Interview tawi a nei a, hla a thlang a,
chumi zawhah a lawmna pui ber Vanapa Hall-a
neihah khuallian niin a tel a. Pu B. Lalchhanzova,
Minister, IPR & PS, Pi Baryl Vanneihsangi, MLA
(Ex Radio Jockey), Pi Betsy Zothanpari Sailo,
Secretary, IPR & PS, Pi K. Vanlalsangi, MIS,
Director, I&PR leh I&PR officers ten an \awiawm.

Kum 1957, April ni 1-ah khan Gauhati
a\angin Mizo Programme tihchhuah \an a ni a. Kum
1966, July ni 31 khan, 150 Watt Transmitter hmang
Aizawl Radio Station chu a ding ve ta a ni.

Akashvani (All India Radio) hi khawvela
Radio Network lian ber, \awng hrang hranga
thupuang darh tam ber a ni. Tawng chi 23 leh chibil
tawng (dialect) 146 chuanga ngaihthlak theih a ni.

CM-in hmanpui

Ni 8.6.2026 chawhnu khan June ni 18, 2026-
a Rajya Sabha MP inthlan lo awm tur atana
Mizoram a\anga seat khat awm chuh tum candi-
date pahnih - Pi Zothansangi Hmar, MNF official
candidate leh Pu K. Laltluangkima, ZPM official
candidate ten Returning Officer Pu Zothansanga
Ralte, Commissioner & Secretary, Mizoram Leg-
islative Assembly hnenah India ram dânpui (Con-
stitution) rinawm leh thuawih taka zawm tur leh,
constitution in India ram thuneihna a pek leh
inpumkhatna vawnghim turin thu an tiam a ni.

Candidate-ten thutiam nei



Vol. XVII Issue No. 6 June, 2026 :  Monthly SIRD&PR Newsletter,  Mizoram : Aizawl  P - 7

FIFA World Cup, 2026 Fixture

 Ni 1.6.2026 khan Pu Jeje Lalpekhlua, South
Tuipui bialtu MLA chuan District Rural Develop-
ment Office (DRDO), Hnahthial buatsaihin WCD-
PMKSY 2.0 hnuaia loneihna hmanrua (Farm Tools)
chu a bial chhunga khaw pathum - Khawhri, Tarpho
leh S. Chawngtui te tan a sem a. S. Chawngtuiah
hian Thingpui fe sawngbawlna tur - Tea Process-
ing Unit chu a hawng nghal bawk a ni.

WCD - PMKSY 2.0 hnuaia Farm Tools
khaw hrang hranga sem zat chu tarlan ang hi a ni :-
1. S. Chawngtui : Brush Cutter - 14 ; Sprayer -9
2. Khawhri : Brush Cutter - 24 ; Sprayer - 5 ; Amla
Juicer - 2 ; Turmeric Grinder - 1
3. Tarpho: Brush Cutter - 10 ; Sprayer -11

He hun hi Pu HD. Lalpekmawia, PD, DRDO
chuan a kaihruai a ni.

MLA-in Loneihna hmanrua
sem, Tea Processing Unit hawng

25.6.2026
12:30 AM : Switzerland vs Canada (B)
12:30 AM : Bosnia & Herzegovina vs Qatar (B)
3:30 AM : Scotland vs Brazil (C)
3:30 AM : Morocco vs Haiti (C)
6:30 AM : Czech Republic vs Mexico (A)
6:30 AM : South Africa vs Korea Republic (A)
26.6.2026
1:30 AM : Curaçao vs Ivory Coast (E)
1:30 AM : Ecuador vs Germany (E)
4:30 AM : Japan vs Sweden (F)
4:30 AM : Tunisia vs Netherlands (F)
7:30 AM : Paraguay vs Australia (D)
7:30 AM : Turkey vs United States (D)
27.6.2026
12:30 AM : Senegal vs Iraq (I)
12:30 AM : Norway vs France (I)
5:30 AM : Uruguay vs Spain (H)
5:30 AM : Cape Verde vs Saudi Arabia (H)
8:30 AM : New Zealand vs Belgium (G)
8:30 AM : Egypt vs Iran (G)
28.6.2026
2:30 AM : Panama vs England (L)
2:30 AM : Croatia vs Ghana (L)
5:00 AM : DR Congo vs Uzbekistan (K)
5:00 AM : Colombia vs Portugal (K)
7:30 AM : Algeria vs Austria (J)
7:30 AM : Jordan vs Argentina (J)

(chhunzawmna)

Orientation Meeting nei
Ni 9.6.2026 khan DC Conference Hall,

Saitualah, DC, VB-G RAM G District Programme
Coordinator ni bawk, Pu Srinivas Sadi kaihhruaiin
Viksit Bharat - Guarantee for Rozgar and Ajeevika
Mission (Gramin) “VB-G RAM G” chungchangah
orientation meeting neih a ni.

He hunah hian Pu V. Laldinsanga, PD,
DRDO chuan July ni 1-a hman \an tur VB- G RAM
G chu ni 100 inhlawhna MGNREGA thlaktu tur a
ni tih a sawi a. VB-G RAM G hlawhtling taka kalpui
a nih theih nan theih tawp chhuah turin khawtlang
hruaitute leh line department-te chu a sawm a ni.

He meeting-ah hian Pu David Lalchhuan-
awma, AE, DRDO chuan powerpoint presentation
hmangin VB- G RAM G chungchang a sawifiah a,
zawhna leh chhanna hun an hmang nghal bawk a ni.

Ni 8.6.2026 chawhnu khan Pu Binod
Kumar, Secretary leh Pi Shubhra Saxena, Direc-
tor, Election Commission of India (ECI)-te chu ni
hnih chhung cham turin Mizoram an lo thleng a,
Planning & Programme Implementation Depart-
ment Conference Hall-ah Aizawl District-a Elec-
tion Official-te nen Mizoram-a Special Intensive
Revision(SIR) of Electoral Roll kalpui mek
hlawhtlinna tura an hmalak dan thlirletna leh hmalak
zel dan turte sawihona hun an hmang.

He \hutkhawm hi Pi Shubhra Saxena-in a
kaihruai a. Mizoram CEO, Aizawl District DEO
leh DC ni bawk Er. Lalhriatpuia, ERO, AERO,
BLO te bakah election official dangte an tel a ni.

Review Meeting nei

 RD Minister hovin meeting nei
RD&AD Minister Prof. Lalnilawma’n

Rastrya Gram Swaraj Abhiyan (RGSA) hnuaia
cheng nuai 20 senga sak N. Mualcheng khuaa
'Panchayat Bhawan (VC House) sak thar chu ni
4.6.2026 khan a hawng. RD&AD Minister hi
Hrangturzo Bialtu MLA Pu Lalmuanpuia Punte-in a
\awiawm a ni.

Minister chuan N. Mualcheng khuaten VC
House (Panchayat Bhawan) thar \ha leh changtlung
tak an nei ta chu a lawmpui thu a sawi a, khawtlang
tana ro (asset) \ha sa thei tura an thawhho \hatnaah
khawtlang hruaitute fakin, a enkawl zuina lamah
pawh theihtawp chhuah chhunzawm zel turin a chah
nghal a. Own Source of Revenue ngai pawimawh
tura chahin, khawtlang tana thil \angkai, sum hailut
thei tur lamah ngaihtuahna an sen nasat a \ul thu a
sawi bawk. N. Mualcheng VC ten 15th FC a\anga
an inhlawhna sum hlep a\anga an lei, Bawlhlawh
Bawm chu Mualcheng khua Zirna In hrang hrangte
hnenah a sem nghal bawk a ni.

Pu Lalmuanpuia  Punte, Hrangturzo Bialtu
MLA pawhin thu a sawi bawk.

RGSA hnuaiah hian Mizoram a khaw 5-te
tana 'Panchayat Bhawan' sakna tur chhuak zingah,
N. Mualcheng khua hian VC House sakna tur hi
Rs 20 lakhs hmuin, Estimate ang chuan 26×28 tur
ni mahse, VC sitting chuan an inhlawh ve na atangin
1 lakhs dah belh ni se tiin, RCC Concrete-in a
37x33-a liana sak a ni ta a; VC House-ah hian VC
Sitting Room, VCP Room, Kitchen, Toilet leh Con-
ference Hall-te a awm a ni.

Minister-in VC House hawng
Ni 9.6.2026 khan ni 17 chhung awh tur A-

HELP (Accredited Agent for Health and Extension
of Livestock Production), ran hriselna enkawl thei
tura hmeichhiate buatsaihna Traning \um 10-na chu
AH & Vety Department, MzSRLM leh SIRD&PR
\angkawp buatsaih SIRD & PR, Durtlanga a
hawnna neih chu Dr. Lalrotluanga Sailo, Director,
AH & Vety Department chuan a hawng.

A-HELP Training hawnna hun hi Dr.
Lalramngheta, Deputy Director, AH&Vety chuan
kaihruaiin, Pi Zosangzuali, CEO, MzSRLM chuan
training kalte hman tur, ran enkawlna hmanraw
pawimawh \henkhat a hlan a. Dr. C. Khawlthang-
mawia, Jt. Director, AH&Vety chuan lawmthu
sawina hun a hmang bawk a ni.

Training hawnna-ah hian Dr. Lalhruaitluangi
Sailo, Sr. Core Faculty, SIRD&PR, Training Man-
ager chuan Training chhunga hriattur pawimawh a
sawi a, Pu Vanlalhmangaiha, Project Manager,
Farm Livelihoods, MzSRLM, Training Manager
chuan lawmthu sawiin hun a khar a ni.

He training-ah hian Phullen, Reiek, W.
Phaileng, Thingdawl, Khawbung, Aibawk leh
Tlangnuam RD Block-te a\anga MzSRLM hnuaia
Livestock Community Resource Persons thlan bik
mi 50 te batch hniha \henin training pek an ni a,
Master Trainers leh External Facilitator-ten zirtirna
hi an pe dawn a ni. Ran enkawlna atana an hman
\angkai tur – A-Help Kit, training-a kalte hi pek
vek an ni.

A-HELP Training hawng


